
B FRACZIUN PCD

Revisiun da la lescha
da taglia — na uschia

(cp) La regenza dal chantun Grischun
ha delibera dacurt il messadi davart la
revisiun parziala da la lescha da taglia
per mauns dal cussegl grond. Tant la
pcd grischuna sco la fracziun cristian-
democratica en il cussegl grond én
surprendidas che la regenza na vul
betg dar suatientscha a intervenziun
dal cussegl grond pertutgant la valur
da l'atgna fittanza e limitar I'importo
da deducziun tar ils custs da viadi (per
pendularis).

Suenter avair ditg gea tar la votazi-
un federala davart la finanziaziun ed
extensiun da l'infrastructura viafierila
vegn la deducziun per ils custs da via-
di limitada a 3000 francs ad onn sin
plaun federal. La confederaziun surla-
scha als chantuns dad era pudair in-
troducir ina reducziun da questa de-
ducziun. La regenza propona da limi-
tar la deducziun per ils custs da viadi
en il chantun Grischun sin 9000
francs. Gia en connex cun la votaziun
davart la finanziaziun ed extensiun da
la structura viafierila ha la ped dal
Grischun adina puspe rendi attent
ch’ina limitaziun da la deducziun dals
custs da viadi na vegnia betg en du-
monda sin plaun chantunal. Gist en
il chantun Grischun cun bleras re-
giuns periferas ¢ la deducziun tar ils
custs da viadi per la populaziun de-
centralisada decisiva e da muntada
existenziala. Blers lavurers abiteschan
en regiuns e penduleschan di perdien
ils centers.

Ina reducziun da la deducziun per
ils custs da viadi avess grevas conse-
quenzas per las regiuns ed accelerass
la depopulaziun. Ins sto sa dumandar
schebain la regenza veglia sientar ora
cun sia proposta las regiuns. Quai na
va dentant betg tar nus. La proposta
da la regenza ¢ ina attatga directa sin
la urbanisaziun en il Grischun e cun-
terfa dal tut a las fadias da far attrac-
tivas las regiuns per abitar. La ped ve-
gnia perquai a s’engaschar vehemen-
tamain cunter far mendras las cundi-
ziuns generalas da viver.

Surpraisa ¢ tant la ped grischuna
sco era la fracziun cristiandemocrati-
ca da la posiziun da la regenza pertu-
tgant la valur da latgna fittanza. Il
cussegl grond aveva decidi en la ses-
siun dal zercladur 2014 da taxar la va-
lur da l'atgna fittanza cun 60% da la
valur stimada. Igl ¢ perquai strusch da
crair che la regenza n’¢ uss betg pron-
ta da realisar 'incarica surdada.


gigale2
chattà

gigale2
Textfeld
La Quotidiana 26-6-2015, p. 19




